
	Ուսումնասիրելով Ձեր 07.08.2024թ. N ԱԱ/06.1/23384-2024 գրությամբ ներկայացված «Հայաստանի Հանրապետության 2024 թվականի պետական բյուջեի մասին օրենքում վերաբաշխում, փոփոխություն և լրացում, Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ և լրացումներ կատարելու և Առողջապահության նախարարությանը գումար հատկացնելու մասին» ՀՀ կառավարության որոշման նախագիծը (այսուհետ՝ Նախագիծ)՝ հայտնում ենք հետևյալը.
Նախագծով առաջարկվում է ՀՀ 2024թ. պետական բյուջեով նախատեսված ՀՀ կառավարության պահուստային ֆոնդից հատկացնել 959.3 մլն դրամ՝ ՀՀ կառավարության 17.11.2023թ. ««Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ն լուծարելու և «Դեղերի և բժշկական տեխնոլոգիաների փորձագիտական կենտրոն» պետական ոչ առևտրային կազմակերպություն ստեղծելու մասին» N 1979-Ա որոշմամբ ստեղծված  ՀՀ ԱՆ «Դեղերի և բժշկական տեխնոլոգիաների փորձագիտական կենտրոն» ՊՈԱԿ-ի (այսուհետ՝ Կազմակերպություն) պահպանման ծախսերի ֆինանսավորումն ապահովելու նպատակով:  
Այս կապակցությամբ հայտնում ենք, որ Նախագիծը 06.08.2024թ. քննարկվել է ֆինանսատնտեսական նախարարական կոմիտեի նիստի ընթացքում և քննարկման արդյունքներով որոշվել է Նախագիծը վերանայել՝ դրանից հանելով կապիտալ աշխատանքների գծով ծախսերը, իսկ Կազմակերպության պահպանման (ընթացիկ) ծախսերի քննարկմանն անդրադառնալ եկամուտների և ծախսերի նախահաշվում (այսուհետ՝ Նախահաշիվ)  ներառված ծախսերի՝ ըստ առանձին ուղղությունների մանրամասն հաշվարկ հիմնավորումների (հաստիքացուցակ և տարիֆիկացիա, կոմունալ, գործուղման, ներկայացուցչական և այլ ծախսերի գծով) ներկայացման պարագայում: Մինչդեռ Նախագծին կից այդպես էլ չի ներկայացվել պահանջվող տեղեկատվությունը, այլ վերանայվել է պահանջվող գումարը՝ այն համապատասխանեցնելով «Ակադեմիկոս Էմիլ Գաբրիելյանի անվան դեղերի և բժշկական տեխնոլոգիաների փորձագիտական կենտրոն» ՓԲԸ-ի (այսուհետ՝ ՓԲԸ) կողմից գործընկերներից ստացված 959.3 մլն դրամի չափով կանխավճարներին, որոնք մուտքագրվել են ՀՀ պետական բյուջե: 
Բացի այդ, հարկ ենք համարում նշել, որ ՀՀ առողջապահության նախարարության կողմից ՀՀ 2025-2027թթ. ՄԺԾԾ-ի հայտին կից ներկայացված տեղեկատվության համաձայն ՓԲԸ-ի փաստացի ծախսերը 2023թ. կազմել է 783.8 մլն դրամ, հետևաբար, հիմք ընդունելով նշվածը, ստացվում է, որ Կազմակերպության 8 ամիսների պահպանման համար կպահանջվի 627.0 մլն դրամ (ներառյալ ավելացրած արժեքի հարկը), Նախագծով պահանջվող 959.3 մլն դրամի դիմաց:
Հարկ է նաև նշել, որ Նախահաշվով աշխատավարձի ֆոնդում ներառվել է նաև պարգևատրման ֆոնդ՝ աշխատավարձի 20%-ի չափով (98.0 մլն դրամ): Նկատի ունենալով, որ այն հակասում է ներկայումս վարվող քաղաքականությանը (ընդունված քաղաքականության համաձայն ՀՀ պետական բյուջեից պարգևատրման ֆոնդ նախատեսվում է միասնական սկզբունքով՝ միայն հանրային իշխանական մարմիններին) և հիմք ընդունելով ՀՀ վարչապետի մոտ 28.11.2022թ.-ին կայացած՝ «Հայաստանի Հանրապետության 2023 թվականի պետական բյուջեի մասին» ՀՀ օրենքի նախագծի մասին խորհրդակցության N Վ/102-2022 արձանագրության 3-րդ կետի 2-րդ ենթակետը, առաջարկում ենք հանել նաև պարգևատրման գծով ծախսերը:
Ելնելով վերոգրյալից՝ հայտնում ենք, որ դեմ չենք նախագծի ընդունմանը, պայմանով, որ վերոհիշյալ դիտարկումների համաձայն կվերանայվի Կազմակերպության պահպանման ծախսերի գնահատականը և բյուջեից պահանջվող հատկացումների չափը:	
					

	





















ՉԻ ԸՆԴՈՒՆՎԵԼ: 
Նշված միջոցները անհրաժեշտ են Կազամկերպության բնականոն գործունեության ապահովման համար:




 














 ՉԻ ԸՆԴՈՒՆՎԵԼ: Կազմակերպության ծախսերում կատարվել են փոփոխություններ, հաշվի առնելով Կազմակերպության կողմից իրականացվող արտադրատեսակների փորձաքննության նոր ծավալներ իրականացվել է ծախսեչի որոշակի փոփոխություններ:

